
Ekihandiiko ky’ekibiina ky’amahanga ageeteeriine hamwe ahabarikurwanirira obugabe bw’abantu ekya 1998 nikishoboorora abarikurwanirira 
obugabe bw’abantu nka “omuntu weena ninga ekibiina kyona, omubuntu ninga nkabakugu, bonka nkabantu ninga n’abandi, nikikora 
omubusingye kukuuma n’okutunguura obugabe bw’abantu”.

Okukwatanisa n’okwehayo kwakyo okwobugabe bwabantu, nkoku kiri  enkola ya EACOP ey’okuheereza ekitiinisa omubugabe bwokugamba 
ekirikubakwataho, obugabe bwokukwatagana nabibarikwenda hamwe nobugabe bwokukunganya omubusingye. Hamwe n’okutunga amakuru 
omunkoragana yaayo n’abarikukwatwaho abateganisiibwe emirimo yaayo.  

EACOP neemanyi amazima n’omurimo mukuru ogwabarikurwanirira obugabe bwabantu  (nkoku kyashoboororwa omukihandiiko ky’ekibiina 
ky’amahanga ageeteeriine hamwe ahabarikurwanirira obugabe bw’abantu ekya 1998) omukutunguura n’okukuuma obugabe bwabantu kandi 
neeyongyera emanya akacweka 38 n’aka 13 akengyenderwaho ya Uganda neya United Republic of Tanzania ezirikuheereza obugabe 
bwabantu n’emirimo. EACOP neegaruka eyikiriza enkwatanisa y’ekitongore ky’ebyesente eky’ensi yoona (IFC) eyatongoziibwe omumwaka 
gwa 2018 omu kweshashuza omu bantu ba burijjo n’abarikukwatwaho purojekiti.

“Okurugiirirara kandi nikikwatanisa n’omutindo gw’ensi yoona ogwobugabe bwabantu, EACOP terikugumisiririza okugitiisaatiisa kwona, 
okugikangakanga, okugihaahaana, ninga emivuyo aharyabo abarikutunguura obugabe bwabantu omubirikukwatagana n’emirimo yeitu.”

EACOP neeronda okutunguura okutensa n’okuhaanisa n’abarikurwanirira obugabe bwabantu  omunkora y’emirimo yaayo. EACOP 
neeta ekitiinisa omunkoragana n’abarikukwatwaho boona omubirikukwatagana n’enshonga ezirikukwata ahabarikurwanirira obugabe 
bwabantu nomwanya ogubarikukoreramu emirimo yaabo. Neeyaakiira namunonga ebiteenso byabarikukwatwaho okureeta okwetomboita 
ninga okumanyisa ahabyabaho ebirikukwata ahabarikurwanirira obugabe bwabantu (kandi obwe burikukuuma ebihama byabo). Nkekiri 
omunteekateeka zaayo ezirikugyenda omumaisho ahanshonga ezi, EACOP neeza kwongyera okufaayo munonga ahabakazi na guruupu 
ezitiine kihwera. 

Ahi kiraabaasike, nkoku kirikuhagirwa ebiragiro by’ekibiina ky’amahanga ageteriine ahari bizinensi n’obugabe bwabantu, EACOP neefayo 
kureeba ngu yaasikiriza abandi okuta ekitiinisa omubiragiro ebi. 

Ku kiraabe nikigambwa kubaho okutiisatiisa, okukangakangwa, okuhaahaana ninga okukora emivuyo ahabarikurwanirira obugabe bwabantu 
ahabirikukwatagana n’emirimo yaayo EACOP neija:

OKWOREKA OKWERARIIKIRIRA NINGA OKWETOMBOITA NK’ORIKURWANIRIRA OBUGABE BWABANTU. 

• Okukora ebirikukuratirwa juba kubaasa kutunga okumnyisibwa 
okundi okubaasa kwetegyereza engyero yakabi karimu na 
yaaba karikukwatagana nemirimo ya EACOP.

• Kukuuma ebihama by’abantu abarikukwatwaho.

• Ku kiraabe nikibaasika, hikiirira abakozi abarikukwatwaho 
abarikubaasa kuba barimu  abarikukurira pooriisi omukyaro, 
omu disiturikiti, omweihanga, ekitongore ekirikuvunaanizibwa 
ebyamajita omu Uganda (PAU) n’ekitongore ekivunaanizibwa aha 
by’amashanyarazi n’amaizi (EWURA) omuri Tanzania, Minisiture 
y’enshonga z’omunda omu Uganda na Minisiture y’enshonga 
z’omunda omuri Tanzania, akakiiko k’obugabe bwabantu (UHRC), 
n’akakiiko ka Tanzania akavunaanizibwa ahabugabe bwabantu 
hamwe nobwebembezi burungi (CHRAGG).

• Kuremera ahakyetaago kyokuha ekitiinisa obugabe bwabantu 
bwabarikurwanirira obugabe bwabantu n’okusinga munonga 
obukuumi bwabo, okubakuuma, obugabe bwokuhozesibwa 
omuburingaaniza hamwe nebkora ehikire. 

• Ku kiraabe nikibaasika, manyisa ebitongore ebindi ebirikubaasa 
kubamu UHRC, CHRAGG, na embase ezirikukwatwaho, ebitongore 
ebitari bya gavumenti ebirikukwatwaho omumahanga gombi.

• Ahi abakozi ba EACOP ninga ba konturakita baraabe 
barikuteebwaho ebirikugambwa ebitahikire nkebyo  fayo 
kureeba ngu okurondereza okuhikire kwakorwa nkoku enkora za 
EACOP ziri, kyabaasika harimu na nokubaho ekyakorwa juba 
nokuta omunkora ebifubiro ebihikire.  

EACOP neehagira okukozesa enkora yaayo eyokugonjoora 
okwetomboita kwomuringo gwona hamwe nokwetomboita  
okukwatiriine n’emirimo yaayo harimu nabarikurwanirira obugabe 
bwabantu:

• EACOP eyine abakozi abarikunwanisa purojekiti n’abantu 
hamwe nabarikureeberera enkoragana y’abantu abarikukira 
kutayaayira omumyanya yoona erikukorerwamu emirimo yeitu 
bakabuganaho n’abantu b’omukyanga, kandi nibabaasa 
kuhikiirirwa ahanshonga ezirikubateganisa, okuha ebyarugamu 
ninga okureeta okwetomboita.  

• EACOP eyine enamba y’esimu etari y’okushashurira (EACOP 
Uganda 0800 216 000 na Tanzania EACOP Tanzania: 0800 
780 068) erikuba eriho kandi erikuba eyine abarikugikwata 
kwiha shaaha 1 yakasheeshe okuhisya shaaha 4 z’ekiro.

• Emeyiro: 

       Email omu Uganda: info.ug@eacop.com

       Email omu Tanzania: info.tz@eacop.com

• Abeebembezi bebyobuhangwa/ ab’ebyanga omuri Disiturikiti: 
enshonga nazo nizibaasa kureetwa owabebyobutegyeki 
bomukyanga reero baziheyo omuri EACOP.

EACOP neehagira buri murwanirizi w’obugabe bwabantu weena otarikwenda kuhikiiriza purojekiti nkomuntu, ahabwenshonga zokukuumwa 
omukihama ninga okuba atarikwenda amaziina ge kumanywa , kuhikiirira omuntu ondeijo owaraaronde (nka Ekitongore ekitari kya Gavumenti, 
Ekitebe kya embase, n’ebindi). Ebi nibyiija kuhayo okwetomboita kwawe omubakozi beitu  kurabira omunkora ezagambwaho aheiguru ninga 
kurabira omu email za EACOP ezaagambwaho aharuguru omunamba ya  III. 

